
Накіроўваецца па электроннай пошце 
ХХХХХХХХХХХ
(для інфармавання ўсіх зацікаўленых)
Паважаны ХХХХХХХХХХХХХ!

Міністэрствам адукацыі разгледжаны Ваш зварот па пытанні правядзення агульнарэспубліканскага дыктанта, які паступіў з Апарату Савета Міністраў Рэспублікі Беларусь. У рамках кампетэнцыі паведамляем наступнае. 
У мэтах стымулявання сацыяльна-эканамічнага развіцця рэгіёнаў, фарміравання актыўнай грамадзянскай пазіцыі ў насельніцтва, захавання гісторыка-культурнай і духоўнай спадчыны Указам Прэзідэнта Рэспублікі Беларусь ад 20 чэрвеня 2018 г. № 247 вызначана ў 2018-2020 гадах правядзенне мерапрыемстваў, прымеркаваных святкаванню Года малой радзімы.   

Згодна з пастановай Савета Міністраў Рэспублікі Беларусь ад 18 лiпеня 2018 г. № 547 зацверджана Рэспубліканская праграма мерапрыемстваў па правядзенні ў Рэспубліцы Беларусь 2018-2020 гадоў пад знакам Года малой радзімы, рэалізацыя мерапрыемстваў якой разлічана на тры гады (далей – рэспубліканская праграма). У рамках рэспубліканскай праграмы прадугледжана правядзенне шэрагу мерапрыемстваў: рэспубліканскіх акцый навучэнскай моладзі “Жыву ў Беларусі і тым ганаруся”, “Я гэты край Радзімаю заву”, рэспубліканскага завочнага конкурсу літаратурных работ “Зямля пад белымі крыламі”,  прысвечанага 90-годдзю з дня нараджэння У.Караткевіча,  фестывалю “Вялікая сіла малой радзімы” (з выданнем электроннага дапаможніка па краязнаўчай дзейнасці), літаратурна-пазнаваўчых праграм, прысвечаных юбілеям Ф.Багушэвіча, К.Чорнага, Р.Барадуліна і інш. 
У сувязі з тым, што пазначаныя мерапрыемствы накіраваны на забеспячэнне максімальна спрыяльных умоў для стварэння беларускамоўнага камунікатыўнага асяроддзя, далучэння да беларускай нацыянальнай культуры і выхавання павагі да беларускай мовы, пашырэння цікавасці да яе вывучэння, Міністэрства адукацыі прапануе засяродзіць увагу на высокім арганізацыйным і якасным узроўні правядзення названых мерапрыемстваў.
Дадаткова паведамляем, што адукацыйны працэс ва ўстановах агульнай сярэдняй адукацыі арганізуецца ў адпаведнасці з вучэбнай праграмай, якой прадугледжана не толькі правядзенне дыктантаў, пераказаў і сачыненняў, але і іх колькасць. Дадатковае правядзенне дыктанта з’яўляецца празмернай нагрузкай на вучня. У сувязі з гэтым Міністэрства адукацыі лічыць немэтазгодным правядзенне 21 лютага 2018 г. дыктанта ва ўстановах агульнай сярэдняй адукацыі.
Звяртаем увагу, што з мэтай захавання мовы як культурнай спадчыны беларускага народа штогод 21 лютага ва ўстановах  адукацыі адзначаецца Міжнародны дзень роднай мовы. У межах свята праводзяцца тэматычныя выхаваўчыя гадзіны, канферэнцыі, семінары, літаратурныя гасцёўні, выставы мастацкай літаратуры, дні і тыдні беларускай мовы, конкурсы, творчыя сустрэчы дзеячамі мастацтва, навукоўцамі, пісьменнікамі,  шэраг іншых мерапрыемстваў. 
У адпаведнасці з Законам Рэспублікі Беларусь ад 18 ліпеня 2011 года ”Об обращениях граждан и юридических лиц“ Вы маеце права абскардзіць адказ Міністэрства адукацыі ў суд у парадку, які ўстаноўлены заканадаўствам.

